
ՀՀ կառավարության որոշման նախագծի 

Ներկայացված նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող, 5 անվանում անշարժ գույքը, ինչպես նաև դրանց զբաղեցրած, օգտագործման և սպասարկման համար հատկացված հողամասերն  (այսուհետ՝ Գույք) օտարել դասական աճուրդով:
Աճուրդով օտարման ենթակա Գույքի մեկնարկային գները սահմանվել են  գույքի գնահատված արժեքի 100 տոկոսի չափով։
Աճուրդին մասնակցելու նախավճարը սահմանվել է  համաձայն ՀՀ կառավարության 2023 թվականի սեպտեմբերի 28-ի N1667-Ն որոշմամբ հաստատված կարգով, որը աճուրդի հաղթող մասնակցի (այսուհետ` Գնորդ) համար համարվում է Գույքի վաճառքի գնի մաս և Գնորդի կողմից հետագա վճարումները կատարելուց հրաժարվելու դեպքում վերադարձման ենթակա չէ ու փոխանցվում է Հայաստանի Հանրապետության պետական բյուջե։
Նախագծով նախատեսվում է առաջին աճուրդի ժամանակ չվաճառված Գույքի վաճառքի նպատակով մինչև գնահատման ժամկետների ավարտը՝ համաձայն հավելվածի կազմակերպել հերթական էլեկտրոնային աճուրդներ՝ առանց Գույքի վաճառքի մեկնարկային գնի նվազեցման,
 Գնորդը պարտավոր է վճարել նաև Գույքի արժեքի որոշման ծառայությունների վճարը։
1․ Քաղաք Երևան, Արաբկիր Կիևյան փողոց 16 շենք, 9/2 հասցեում գտնվող գույքը հանդիսանում է հասարակական նշանակության շենք, որից իրականացվել են մասնակի օտարումներ և ներկայումս նշված շենքում Հայաստանի Հանրապետության սեփականություն է հանդիսանում շենքից մեկ և կես հարկ։ Օտարման առաջարկվող սենյակները փաստացի չեն շահագործվում որևէ սուբյեկտի կողմից։
[bookmark: _Hlk162881444]ՀՀ կառավարության 30.03.2023թ. «Պետական գույքն օտարելու մասին» թիվ 422-Ա որոշման համաձայն գույքը ներկայացվել է օտարման՝ աճուրդով, գնահատված արժեքի 100 տոկոսի չափով, սակայն գույքի օտարման նպատակով կազմակերպված շարունակական աճուրդները չեն կայացել՝ հայտեր չլինելու պատճառով։
2․ ՀՀ կառավարության 15.04.2022թ. թիվ 496-Ա որոշմամբ սահմանվել է, որ ՀՀ պաշտպանության նախարարությանն ամրացված 71 անվանում անշարժ գույք, այդ թվում ք. Երևան, Նոր-Նորք, Հ. Գյուրջյան փողոց 58 շենք, 98 հասցեում գտնվող գույքը, պետք է հետ  վերցվի նախարարությունից և ամրացվի Կոմիտեին, որը յուրաքանչյուր անվանում գույքի օտարման կամ այլ նպատակով տնօրինելու վերաբերյալ պետք է Հայաստանի Հանրապետության կառավարություն ներկայացնի համապատասխան առաջարկություն։ Նախագծի ընդունումը բխում է նշված որոշման պահանջներից։
ՀՀ կառավարության 06.07.2023թ. «Պետական գույքն օտարելու մասին» թիվ 1146-Ա որոշման համաձայն գույքը ներկայացվել է օտարման՝ աճուրդով, գնահատված արժեքի 100 տոկոսի չափով, սակայն գույքի օտարման նպատակով կազմակերպված շարունակական աճուրդները չեն կայացել՝ հայտեր չլինելու պատճառով։
3․ Հայաստանի Հանրապետության Լոռու մարզի համայնք Վանաձոր, Վանաձոր ք. Թևոսյան փողոց 7 դպրոց հասցեում գտնվող գույքը նախկինում օգտագործվել է որպես դպրոց, սակայն ներկայումս չի շահագործվում 2-3 տարի։
ՀՀ կառավարության 17.08.2023թ. «Պետական գույքն օտարելու մասին» թիվ 1386-Ա որոշման համաձայն գույքը ներկայացվել է օտարման՝ աճուրդով, գնահատված արժեքի 100 տոկոսի չափով, սակայն գույքի օտարման նպատակով կազմակերպված աճուրդը չի  կայացել՝ հայտեր չլինելու պատճառով։
4․ Առաջարկվում է ՀՀ ՏԿԵՆ պետական գույքի կառավարման կոմիտեին ամրացված, պետական սեփականություն հանդիսացող, ք. Երևան, Արաբկիր, Ն. Զարյան փողոց 22 շենք, 11 տարածք և  ք. Երևան, Արաբկիր, Ն. Զարյան փողոց 22 շենք, 14 տարածք հասցեում գտնվող 72 քառ. մետր մակերեսով անշարժ գույքը, ինչպես նաև դրանց զբաղեցրած, օգտագործման և սպասարկման համար հատկացված հողամասերն օտարել դասական աճուրդով՝ որպես մեկ լոտ:
ՀՀ կառավարության 02.11.2023թ. «Պետական գույքն օտարելու մասին» թիվ 1897-Ա որոշման համաձայն գույքը ներկայացվել է օտարման՝ աճուրդով, գնահատված արժեքի 100 տոկոսի չափով, սակայն գույքի օտարման նպատակով կազմակերպված աճուրդը չի կայացել՝ հայտեր չլինելու պատճառով։
5․ ՀՀ Շիրակի մարզ, համայնք Գյումրի ք. Վ. Սարգսյան փողոց 25/9 հիվանդանոց հասցեում գտնվող գույքը նախկինում շահագործվել է, որպես ուռուցքաբանական դիսպանսեր, սակայն տևական ժամանակ է չի շահագործվում և ունի հիմնովին վերանորոգման կարիք։
ՀՀ կառավարության 03.08.2023թ. «Պետական գույքն օտարելու մասին» թիվ 1322-Ա որոշման համաձայն գույքը ներկայացվել է օտարման՝ մրցույթով, գնահատված արժեքի 100 տոկոսի չափով, սակայն գույքի օտարման նպատակով կազմակերպված մրցույթը չի կայացել՝ հայտեր չլինելու պատճառով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Պետական սեփականություն հանդիսացող 6 անվանում անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
